
Әдістемелік ұсынымдар мектепке дейінгі біліммен қамтылмаған балалардың (1-2 жас) ата-аналарына арналған консультациялық пункт ұйымдастыру мәселелерін қамтиды. 

       Әдістемелік ұсынымдар мектепке дейінгі ұйым басшыларына,  әдіскерлеріне, педагогтеріне және ата-аналар қауымдастығына арналған. 
 Әдістемелік ұсынымдар ҚР БҒМ «Мектепке дейінгі балалық шақ»                      республикалық орталығының Ғылыми-әдістемелік кеңесінде қаралып,  ұсынылған  (2021 жылғы 29 наурыздағы № 3 хаттама). 

«Мектепке дейінгі балалық шақ»
республикалық орталығы, 2021ж.
                                             ТҮСІНДІРМЕ ЖАЗБА
  Мектепке дейінгі тәрбие мен оқыту жүйесін дамыту – Қазақстан Республикасының мемлекеттік саясатының маңызды бағыты. Мектепке дейінгі тәрбие мен оқыту үздіксіз білім беру жүйесінің алғашқы буыны ретінде балаларды ерте дамыту үшін жағдай жасайды. 
Қазіргі кезде Мектепке дейінгі тәрбие мен оқытуды дамытудың жаңа моделі әзірленді. Модель ұлттық кұндылықтарды 1 жастан бастап 1-сыныпқа қабылданғанға дейін мектеп жасына дейінгі балаларды толыққанды дамытудың заманауи теорияларымен үйлесімді кіріктіруге бағытталған. Ерте жастағы және мектеп жасына дейінгі балаларды дамыту жағдайларын ұйымдастыруға қойылатын талаптарды өзгерту және осыған байланысты әлемдік тәжірибеге сәйкестендіре отырып, нормативтік құқықтық актілерді қайта қарау процесі жүріп жатыр. 
Мектепке дейінгі тәрбие мен оқыту жүйесі саласындағы Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасының (бұдан әрі – Мемлекеттік бағдарлама) басты міндеттерінің бірі әр баланың өмірінде табысты бастама ретінде ерте жастағы балалардың сапалы мектепке дейінгі білім алуға қолжетімділігін кеңейту болып табылады. Мемлекеттік бағдарламада балаларды ерте дамыту мәселелері экономикалық ынтымақтастық және даму ұйымдары елдерінің (ЭЫДҰ) саясаттарына шолуда ұсынылған. «ЭЫДҰ сарапшыларының ұсынымдарына сәйкес Қазақстан ерте жастағы балаларға ерекше назар аударуы және 3 жасқа толмаған балаларға арналған мектепке дейінгі білім беруді белсенді түрде ілгерілетуі қажет.

         Бұл мәселенің өзектілігі мынада: ерте жастағы балаларды (туғаннан бастап 3 жасқа дейін) мектепке дейінгі тәрбиемен және оқытумен қамту 42,7% - ды ғана құрайды (ҰБДҚ 01.10.2020 жылғы деректері). ХХ ғасырдың 90-жылдарында мектепке дейінгі ұйымдардағы бөбек топтарының едәуір қысқартылуы қазіргі кезде де байқалады. Әртүрлі себептермен кейбір балалар мектепке дейінгі ұйымдарға бара алмайды. Оларды тең бастапқы мүмкіндіктермен қамтамасыз ету үшін мектепке дейінгі білім алудың альтернативтік нысандары бар. Бұл нысандарға мыналар:
· консультациялық пункттерді, қысқа мерзімді болу топтарын;

· үйде «Әлеуметтік бала күтушілер» институтын;

·  әртүрлі бағыттағы шағын орталықтар және т. б ұйымдастыру жатады. 

Оқытудың альтернативтік нысандарының қызметі олардың қызметін регламенттейтін отандық нормативтік құжаттардың талаптары шеңберінде жүзеге асырылады. Қолданыстағы Мектепке дейінгі тәрбие мен оқытудың мемлекеттік жалпыға міндетті стандартында 1 жастан бастап  6 жасқа дейінгі тәрбиеленушілердің біліктері мен дағдыларының тізбесі ұсынылған.
Консультациялық пункттерді құру көп балалы, аз қамтылған отбасыларды және мүгедек балаларды тәрбиелеп отырған отбасыларды қолдауға, отбасының тұрмысы мен қаржылық жағдайын жақсартуға, ата-ана жүктемесін азайтуға, аналардың өмір сүру сапасын арттыруға бағытталған.
Мектепке дейінгі ұйымдар жанындағы консультациялық пункттердің міндеті тек балалармен тәрбиелеу-білім беру процесін жүргізіп қана қоймай, аталған жұмыстарды олардың ата-аналарымен ықпалдастықта ұйымдастыруды көздейді.
Әдістемелік ұсынымдардың мақсаты мектепке дейінгі ұйымдардың базасында мектепке дейінгі білім берумен қамтылмаған ерте жастағы балаларға арналған консультациялық пункттер жұмысын ұйымдастыруда мектепке дейінгі ұйым басшылары мен педагогтеріне әдістемелік көмек көрсету.

Міндеттері:

- әр баланың сапалы және қолжетімді білім алу құқығын іске асыру;

 - ерте жастағы балалардың мектепке дейінгі ұйым жағдайларына табысты бейімделуі үшін жағдай жасау;
          - балалардың толыққанды дамуын, олардың құрдастары мен ересектер ортасындағы қарым-қатынаста әлеуметтенуін қамтамасыз ету;

- нәресте және ерте жастағы балалары бар ата-аналарға көмек көрсетуге бағытталған мектепке дейінгі білім берудің жаңа нысандарын дамыту;

- мектеп жасына дейінгі балаларды күтіп-бағу және дамыту мәселелерінде ата-аналарға консультациялық көмек көрсету.
Күтілетін нәтижелер:

- баланың жасына сәйкес психикалық процестері дамиды;

- балабақша жағдайларына бейімделеді, бұл ерте жастағы балаларға дербес және өзіне сенімді болуға мүмкіндік береді;

- балаларды ерте әлеуметтендіру қамтамасыз етіледі;

- отбасында баланы тәрбиелеу мен дамыту мәселелері бойынша ата-аналардың педагогикалық құзыреттілігі артады;
Әдістемелік ұсынымдарда мектепке дейінгі ұйымдарда консультациялық пункттердің жұмысын реттейтін нормативтік құқықтық құжаттар, консультациялық пункттерді ашу тәртібі, 1 жастан 2 жасқа дейінгі балаларды дамытудың негізгі кезеңдері, жұмыс жоспары және т. б. ұсынылған.
Әдістемелік ұсынымдар мектепке дейінгі ұйымдардың басшыларына, әдіскерлеріне, педагогтеріне және ата-аналар қауымдастығына консультациялық пункттер арқылы ерте жастағы балаларды табысты күтіп-бағу, тәрбиелеу және дамытуға ықпал етеді.
НОРМАТИВТІК ҚҰҚЫҚТЫҚ БАЗА
ЖӘНЕ 1 ЖАСТАН БАСТАП 3 ЖАСҚА ДЕЙІНГІ

БАЛАЛАРМЕН ЖҰМЫС ЖҮРГІЗУДІҢ
НЕГІЗГІ ПРИНЦИПТЕРІ

   Мектепке дейінгі ұйымдар жанындағы консультациялық пункт қызметін ұйымдастыруда қолданыстағы келесі нормативтік құқықтық базаға бағдар жасалуы тиіс:
1. «Білім туралы» Қазақстан Республикасының Заңы; 
2.   «Педагог мәртебесі туралы» Қазақстан Республикасының Заңы;
         3.  Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасы;
          4.«Кемтар балаларды әлеуметтік және медициналық-педагогикалық түзеу арқылы қолдау туралы» Қазақстан Республикасының  Заңы;
          5.   Мектепке дейінгі тәрбие мен оқытуды дамыту моделі;
          6. «Мектепке дейінгі ұйымдарға және сәбилер үйлеріне қойылатын санитариялық-эпидемиологиялық талаптар» санитариялық қағидаларын бекіту туралы» Қазақстан Республикасы Денсаулық сақтау министрінің 2017 жылғы 17 тамыздағы № 615 бұйрығы;
          7. «Білім берудің барлық деңгейінің мемлекеттік жалпыға міндетті білім беру стандарттарын бекіту туралы» Қазақстан Республикасы Білім және ғылым министрінің 2018 жылғы 31 қазандағы № 604 бұйрығына өзгерістер мен толықтырулар енгізу туралы» Қазақстан Республикасы Білім және ғылым министрінің 2020 жылғы 5 мамырдағы № 182 бұйрығы;
       8. «Мектепке дейінгі тәрбие мен оқытудың үлгілік оқу бағдарламаларын бекіту туралы» Қазақстан Республикасы Білім және ғылым министрінің міндетін атқарушының 2016 жылғы 12 тамыздағы № 499 бұйрығына өзгерістер енгізу туралы Қазақстан Республикасы Білім және ғылым министрінің 2020 жылғы 24 қыркүйектегі № 412 бұйрығы. 
          1 жастан бастап 2 жасқа дейінгі балалармен жұмыс жүргізудің негізгі принциптері:
        даму принципі: баланың әлемге, өзіне және өзге адамдарға деген жаңа көзқарасының, жаңа қабілеттерінің, тілектерінің, қызығушылықтары мен әрекетке деген ұмтылыстарының пайда болуы, әрекет етудің жаңа тәсілдерін меңгеруі. Мұның бәрі балалардың бастамасы мен дербестігінде көрінеді, өйткені баланың өзі бір нәрсеге ұмтылады, бір нәрсені ойлап табады және нәтижеге жетуге тырысады. 
әрекет ету принципі: баланың мотивациялық саласы, оның практикалық біліктері мен әрекет ету әдістері ерте жастағы жетекші әрекетке негізделген әртүрлі заттық - практикалық әрекеттерде қалыптасады. Сонымен қатар, нақты дағдылар мен біліктерді - моторлық, сенсорлық, сөйлеуді қалыптастыру — бұл мақсат емес, олар әрекетті жүзеге асыру құралы ретінде әрекет етеді. Осы түсініктерге сәйкес, жұмыстың мазмұны балаларды әртүрлі заттармен дербес және ересектермен бірлескен әрекетке, сумен, құммен, пластикалық материалдармен, бояулармен тәжірибе жасауға, балалардың танымдық қабілеттерін, сөйлеу, ұсақ және ірі моториканы, әртүрлі біліктер мен дағдыларды  дамытатын ойындарға тартуға құрылуы тиіс. 
ойын әдістеріне сүйену: ойын мектеп жасына дейінгі балаларды тәрбиелеу мен оқытудың негізгі нысаны болып табылады. Кез келген ойын бала тәрбиесіне кешенді ықпал етеді және ойын барысында баланың көңілі көтеріледі. Ересектің балалармен және балалардың бір-бірімен еркін өзара қарым-қатынасына негізделген ойын балаға белсенділік танытуға, өзін толық көрсетуге мүмкіндік береді.
ересектердің балалармен жеке тұлғаға бағытталған өзара әрекеті: әр баланың эмоционалды әл-ауқаты үшін жағдай жасауды, оның қызығушылықтары мен қажеттіліктерін құрметтеуді, даралығын жүзеге асыру құқығын беруді қамтиды. Ересектердің мейірімділік  пен жағымды эмоция танытуы, баланың көңіл-күйіне назар аударуы баланың өзіне, әлемге, адамдарға деген сенімін, бастамашылдығы мен білуге құмарлығын қалыптастыруды қамтамасыз етеді.
білім  мазмұнының толықтығы: Мектепке дейінгі тәрбие мен оқытудың мемлекеттік жалпыға міндетті стандартында мектеп жасына дейінгі балалардың толыққанды дамуын қамтамасыз ететін «Денсаулық», «Қатынас», «Таным», «Шығармашылық» және «Әлеумет» білім беру салалары айқындалған.
кіріктіру принципі: балалар әрекетінің әр түрлерін педагогикалық процесте үйлестіру мен өзара ықпалдастыруды қамтиды. Бұл баланың мүмкіндіктерін толық іске асыруды, айналасындағы әлемді  қабылдауын, жан-жақты дамуын қамтамасыз етеді.
сабақтастық принципі: білім беру ұйымында және отбасында баланы тәрбиелеу мен оқыту тәсілдерінде үйлесімділікке қол жеткізуді қамтиды. 
1 ЖАСТАН БАСТАП 2 ЖАСҚА ДЕЙІНГІ БАЛАЛАРДЫҢ ДАМУ ЕРЕКШЕЛІКТЕРІ

Бұл кезең ағзаның барлық жүйелерінің қарқынды өсуімен және дамуымен, танымдық процестердің негізінің қалыптасуымен сипатталады.
Баланың жан-жақты дамуының негізі-оған дұрыс күтім жасау және денесін шынықтыру болып табылады. Табиғи қимылдарды игеру (жүру, жүгіру, еңбектеу) зияткерлік және функционалды дамуға ықпал етеді, даму процестерін (анаболикалық процестер) күшейтеді, денсаулықты (иммундық төзімділікті) нығайтады, ағзаның сыртқы және ішкі ортаның әртүрлі факторларына бейімделуін арттырады.
Міндетті шарт-гигиеналық факторларды сақтау (демалыс, тамақтану, ұйқы және т.б.) болып табылады, мысалы, ұйқының қанық болуы демалысты қамтамасыз етеді және жүйке жүйесінің жұмысын арттырады. Баланың бөлмесін дұрыс жарықтандыру көз ауруларының пайда болуына жол бермейді. Жиі және сапалы тамақтану баланың қалыпты өсуіне және физикалық дамуына ықпал етеді.
Білім беру әрекеті бірнеше бағыттар бойынша жүзеге асырылады:

- ірі моториканы дамыту тепе-теңдікті сақтау, ірі қимылдарды үйлестіру, еңбектеу, өрмелеу, тақтай бойымен жүру дағдыларын қалыптастыруға бағытталған. Бала өз денесін кеңістікте сезінуді үйренеді.
- сенсорлық даму сенсорлық эталондарды, көру, сипап сезу, есту қабілетін қалыптастыруға бағытталған. Бала пішінді, түсті игереді, пассивті және белсенді сөздік қорын байытады.
- ұсақ моториканы дамыту саусақтардың ұсақ моторикасын дамытуға, қол мен көздің, екі қолдың жұмысын үйлестіруге, затты ұстау дағдыларын қалыптастыруға бағытталған.
Балалық шақтың ерте кезеңінде балаларды тәрбиелеу процесі көрнекі әдістердің қанық болуымен ерекшеленеді, өйткені балалар көргендерін және естігендерін жеңіл қабылдайды және есте сақтайды. Балалардың ойлауының көрнекі-әрекеттік түрі балаларға ойыншықтармен әрекет етудің дұрыс тәсілдерін көрсете отырып, ересектерге үлгіні тәрбие әдісі ретінде кеңінен қолдануға мүмкіндік береді.  
Ерте жастағы балаларда жағымды әдеттерді қалыптастыру процесінде тәрбие әдістері бір-бірімен үйлестіріліп, тұлғаның қалыптасуындағы үш салаға әсер етуі керек: санасына, эмоциялары мен әрекетіне. Сондықтан, балаларда гигиеналық дағдыларды қалыптастыруда, ең алдымен, педагог қалай жасау керектігі туралы ақпарат (немесе нұсқаулар) береді, содан кейін баланың қызығушылығы мен білуге құмарлығын тудыру үшін қуыршақтардың көмегімен және жеке үлгіні қолдана отырып, баланың білімін бекітеді. Педагог баланың мәдени-гигиеналық дағдыларын күн тәртібінде жүйелі түрде қайталау арқылы қалыптастырады.
Тәрбие әдістерін тәжірибеде қолдану маңызды және жүйелі болуы тиіс. Балаларды қолдарын жууға үйреткен кезде ересек киімінің жеңдерін түріп, қолын сабындап, қолды жууды, яғни  барлық шараларды қуыршақ арқылы көрсетеді. Үй жағдайында ересектер балаға қолдарын жеке орамалмен, ал балабақшада бір реттік сүлгімен қалай сүрту керектігін көрсетеді. Педагогтің бақылауымен бала шүмекті өз бетінше ашады, судың қысымы мен температурасын реттейді, қолын сабындайды және қолын сумен жуады, жуып болғаннан кейін шүмекті бұрап, судың ағуын тоқтатады. Бала нұсқауды меңгергеннен кейін педагог бала жуынған кезде су туралы өлеңдерді қолдана алады: «Сылдырлайды мөлдір су, мөлдір суға қолыңды жу. Жуынсаң сен әрдайым таза бетің, маңдайың...». Күні бойы ересек балаға серуеннен кейін, дәретханаға барғаннан кейін, тамақтанар алдында қолды жуу керек екенін есіне салады. Нұсқаудың орындалуын және әрекетті жалпы бақылау бала ересектің ескертуінсіз осы дағдыны өз бетінше қолдана бастағанға дейін жүзеге  асырылады.
Ерте жастағы балаларды тәрбиелеу әдістері келешекте даму үшін негіз болып табылатын бала мен тәрбиешінің өзара әрекетінің негізгі тәсілдері. Олардың көмегімен баланың дағдылары, әдеттері, жеке қасиеттері, мінез-құлқы қалыптасады.
Жеке және ересектермен бірлескен қарым - қатынаста әрекет түрлері жүзеге асырылады-ойын, сурет салу, құрастыру, ересектерге көмектесу. Бұл әрекет түрлерін бала өз қалауы бойынша жүзеге асырады, әрекеттің өзі және оның нәтижелері баланы қуантады. 
Сонымен бірге, әрекет түрлері балаға жаңа білім алуға, біліктер мен дағдыларды игеруге мүмкіндік береді, ең бастысы оның сезімдерін, ойлауын, қиялын, есте сақтауын, зейінін, ерік-жігерін, адамгершілік қасиеттерін, құрдастарымен және ересектермен қарым-қатынас жасауға деген ұмтылысын дамытады. 
Психикалық функцияларды дамыту
Сөйлеу

Автономдық сөйлеу балада тез (әдетте жарты жыл ішінде) өзгеріске түсіп, жылдам жойылып кетеді. Айтылуы  және мағынасы түсініксіз   сөздер «ересектердің» сөздерімен алмаса бастайды. Сөйлеуді дамытудың жаңа деңгейіне көшу бала ересектермен толыққанды қарым-қатынас жасағанда ғана мүмкін болады. Егер ересектермен қарым-қатынас жеткіліксіз болса немесе керісінше, жақындары баланың автономдық сөйлеуіне бағдар жасай отырып, оның барлық қалауларын орындаса, бұл жағдайда баланың сөйлеуді  меңгеруі баяулайды. Отбасында өсіп келе жатқан егіздер жалпы балалар тілінде бір-бірімен қарқынды қарым-қатынас жасаған жағдайларда олардың сөйлеуінің дамуында  тежелу байқалады. Біраз уақыттан кейін балалар сөздерді дұрыс айта бастайды, біртіндеп бұрмаланған сөздерді қолдануды тоқтатады.
Ерте жаста пассивті сөздік қор қарқынды дамиды —  түсінетін сөздердің саны артады. Екі жаста бала ересектің айналадағы заттарды атай отырып, айтқан барлық сөздерін түсінеді. Осы кезде ол ересектің бірлескен әрекетке қатысты айтқанын (нұсқауларын) түсіне бастайды. Бала заттар әлемін белсенді түрде таниды, ол үшін заттармен әрекет жасау ең маңызды әрекет болып табылады және ол тек ересектермен бірге заттармен жаңа әрекеттерді меңгере алады. 
Қабылдау.

Ерте жаста басқа да психикалық функциялар - қабылдау, ойлау, есте сақтау, зейін дамиды.  
Ерте балалық шақта өзара байланысты барлық функциялардың ішінде қабылдау басым болып табылады. Қабылдаудың басым болуы басқа психикалық процестердің оған белгілі бір тәуелділігін білдіреді. 
Ерте жаста қиялдың қарапайым нысандары байқалады мысалы, бала бір затқа таңдана қарағанымен, бірақ әлі шығармашылық қиялы жоқ. Кіші жастағы бала бірдеңе ойлап табуға қабілетсіз, өтірік айта алмайды.
Осы кезеңде есте сақтау белсенді қабылдау процесіне қосылады. Есте сақтау қабылдаудың жалғасы мен дамуына айналады, бірақ әлі де жинақталған тәжірибеге сүйену туралы айту мүмкін емес.
Бұл жаста қабылдаудың маңызды сипаттамасы оның аффективтілігі болып табылады. Бақыланатын заттар баланың жарқын эмоциясын тудыра отырып, оны  «өзіне тартады».
Қабылдаудың аффективтік сипаты сенсомоторлық дамудың бірлігіне әкеледі. Бала бір затты көреді, ол зат баланы қызықтырады, сол арқылы импульсивті мінез — құлық дами бастайды-сол затты алу, онымен әрекет жасау.
Л. С. Выготский бұл бірлікті былай сипаттайды: «ерте жаста әрекетке тікелей ауысатын көрнекі аффективті қабылдау басым болады».
Әрекет және ойлау.

Осы жас кезеңінде баланың ойлауы әдетте көрнекі-әрекеттік ойлау деп аталады. Бұл кезде ересекпен бірлескен әрекетте бала әртүрлі заттармен әрекет ету тәсілдерін меңгереді. Ересек оған қасық пен шыныаяқты қалай қолдануды, қарындашты қалай ұстауды және ойыншықтармен не істеу керектігін үйретеді — көлік жүргізу, қуыршақты тербету және т. б. Заттармен әрекет жасау олардың функционалдық ерекшеліктеріне және оларды пайдалану жағдайларына байланысты болады. Бала шыныаяқты аузына апаруды үйренеді, бірақ оған  ішінде сүті бар шыныаяққа қарағанда бос немесе жартылай бос шыныаяқты ұстау әлдеқайда оңай, ол ойыншықтармен әрекет жасау арқылы біршама үлкен еркіндікке қол жеткізеді.
Ойлау бастапқыда практикалық әрекет процесінде көрінеді. Ойлау практикалық әрекет процесінде дамиды және отандық психологтардың пікірінше, ол дамудың жалпы деңгейі мен операциялардың құрамы бойынша артта қалады. Ойлау сыртқы әрекет арқылы дамиды.
Ерте жастағы баланың дамуы үшін сурет салу және ойын сияқты әрекеттер маңызды. Бояулармен немесе қарындаштармен сурет салу, алақан арасында ермексазды немесе қамырды илеу, қағазды жырту арқылы бала тәжірибе жинақтайды. Шығармашылық арқылы бала жаңалық ашады, түс пен пішін туралы біледі, көптеген материалдардың қасиеттерімен танысады.
Алақанмен сурет салу үшін арнайы саусақ бояулары қолайлы. Бояулар ретінде балалар үшін ашық түсті көкөністер мен жемістерден жаңа сығылған шырындарды қолданған дұрыс: сәбіз, қызылша, қызанақ, қара өрік.
Психологиялық тұрғыдан алғанда, ерте балалық шақ шығармашылық қабілеттерді дамыту үшін қолайлы кезең болып табылады, өйткені бұл жаста балалар білуге құмар болады, олар айналасындағы әлемді тануға ұмтылады. Ересектің шығармашылық әлеуеті көбінесе осы мүмкіндіктердің қаншалықты пайдаланылғанына байланысты болады.
Осы кезеңде жетекші әрекет — заттармен әрекет жасау. Бала ойнамайды, оларды әрекеттер қызықтырады, сондықтан ол заттармен, ойыншықтармен әрекет жасайды. Бұл режиссерлік ойын деп аталады, онда бала қолданатын заттар ойынның мағынасына ие болады. Мұндай ойындар қысқа мерзімді болады, олар сюжеттің қарапайымдылығымен және орындалатын әрекеттердің біркелкілігімен сипатталады. Алайда, келесі жас кезеңінде олар сюжетті-рөлдік ойынның бастамасы болып табылады.
Эмоционалды даму

Әлеуметтік-эмоционалды үйрету бала дамуының маңызды құрамы болып табылады. Ол эмоцияларын түсіну мен басқарудан, эмпатиядан және үнемі дамып отыратын қарым-қатынас дағдыларынан тұрады. Баланың қалауы тұрақсыз және өтпелі болады, ол өзінің қалауын білдіре алмайды.
Бала ересектен өзінің барлық істеріне тікелей қатысуды, асхана құралдарымен танысу немесе текшелерден мұнара құрастыруды игеру болсын, кез-келген мәселені бірлесіп шешуді күтеді. Осындай бірлескен әрекеттерде бала үшін ересектермен қарым-қатынас жасаудың жаңа нысандары пайда болады.
Бала тәрбиешілермен және мектепке дейінгі ұйымдағы өзге де ересектермен қарым-қатынаста неғұрлым сабырлы болса, баланың психоэмоционалды әл-ауқатының негізі болып табылатын оның эмоционалды және әлеуметтік құзыреттілігі сапалы дамиды.

Мектепке дейінгі ұйымдар мен үйде балалардың әлеуметтік-эмоционалды дағдыларын дамытуға ерекше назар аудару қажет.

КОНСУЛЬТАЦИЯЛЫҚ  ПУНКТТЕР

Мектепке дейінгі ұйым базасында құрылған ата-аналарға арналған   консультациялық пункттер мектеп жасына дейінгі балаларды дамытуда отбасына көмек көрсетудің балама түрлерінің бірі болып табылады

Консультациялық пункттердің мақсаты мектепке дейінгі тәрбие мен оқытудың қолжетімділігін қамтамасыз ету, балалары мектепке дейінгі ұйымға бармаған ата-аналарға әдістемелік көмек көрсету.

 Міндеттері:

· ата-аналар қоғамдастығына мектепке дейінгі ұйым мамандарының психологиялық-педагогикалық көмек көрсетуін жүзеге асыру; 

· балаларды мектепке дейінгі ұйым жағдайларына бейімдеу және әлеуметтендіру;

–  1 жастан 2 жасқа дейінгі балаларды тәрбиелеп отырған ата-аналардың (заңды өкілдердің) педагогикалық құзыреттілігін арттыру;

– мектеп  жасына дейінгі балалардың дамуындағы  кездесетін бұзылушылықтардың алдын алу және уақтылы теңестіру.

Консультациялық  пункттердің және оның мамандарының қызметі отбасы мен әлеуметтік, медициналық және басқа да ұйымдар арасында байланыстырушы буын болуға арналған, олардың жалпы мақсаты баланың толыққанды дамуында ата-аналарға диагностикалық және консультациялық көмек көрсету және қолдау болып табылады.

Консультациялық пункттерді ұйымдастырушылар баланың физикалық және психикалық денсаулығының алдын – алу мәселелерін шешеді. Сондықтан мектепке дейінгі ұйымның мамандары балалардың дамуындағы кездесетін бұзылушылықтардың  алдын алу және теңестіру бойынша жұмыстарды жүзеге асырады.

Ата-аналар көрсетілген телефондар бойынша консультациялық пунктіне бару үшін ыңғайлы уақытты келіседі. Белгіленген тақырыпты негізге ала отырып, әкімшілік консультация беру үшін қажетті ақпаратты толық меңгерген маманды тартады. Ата-аналарға консультация беруді мәселенің  мазмұнына байланысты бір немесе бірнеше мамандар бір уақытта жүргізеді.

Консультациялардың тізбесі үлгілері:

- мектепке дейінгі ұйымдарға бармайтын мектеп жасына дейінгі балаларды әлеуметтендіру;

- ерте жастағы балалар дамуының жас кезеңдері;

- балалардың тамақтануын ұйымдастыру;

- үй жағдайында ойын әрекетін ұйымдастыру;

- балаларды шынықтыру және сауықтыру үшін жағдай жасау және т. б.

Мектепке дейінгі  ұйым базасындағы  консультациялық  пункттердің жұмысын ұйымдастыру тәртібі

Консультациялық пункттер Білім басқармасының (Бөлімінің) шешімі бойынша мектепке дейінгі ұйымдар базасында құрылады.

Консультациялық пункттердің болуы мектепке дейінгі ұйымның Жарғысында көрсетіледі. Мектепке дейінгі ұйым жанында олардың қызметін ұйымдастыру кезінде ҚР БҒМ 2020 жылғы 18 мамырдағы №207 бұйрығымен бекітілген «Мектепке дейінгі ұйымдар қызметінің үлгілік қағидаларына» бағдарлану қажет.

Балалардың ата-аналарымен (заңды өкілдерімен) келісім-шарт жасалады (№1 қосымша).

Консультациялық пункттердің қызметі халықтың әлеуметтік тапсырысының болмауына байланысты, бала күтімі  экономикалық жағынан орынсыз болған жағдайда мектепке дейінгі ұйымның бастамасы бойынша және (немесе) Білім басқармасының (Бөлімінің) шешімі бойынша тоқтатылуы мүмкін. Консультациялық пункттер мамандарының жұмыс кестесін мектепке дейінгі ұйым халықтың әлеуметтік тапсырысын ескере отырып дербес айқындайды.

Білім беру процесіне мектеп жасына дейінгі 1 жастан бастап балалар, ата-аналар (заңды өкілдер), мамандар, әлеуметтік және медициналық ведомстволардың өкілдері қатыса алады.

Консультациялық пункттердің қызметі:

- балабақшаға бармайтын 1-2 жастағы балалардың ата-аналары үшін пункттің қызметін реттейтін консультациялық пункт туралы нұсқаулықпен (5-қосымша);

-  мектепке дейінгі ұйымның жарғысымен;

- мектепке дейінгі ұйым мен ата-аналар (заңды өкілдер) арасындағы келісім-шартпен реттеледі.

Ата-аналарға (заңды өкілдерге) және балаларға қызмет көрсету үшін балабақшаның мынадай қызметкерлері: әдіскер, тәрбиеші, музыкалық жетекші, дене шынықтыру нұсқаушы, педагог-психолог, логопед, медбике  тартылады

Мамандар ата-аналарға (заңды өкілдерге) ұсынымдар береді және оларға өз құзыреті шегінде консультация береді. 

Көмек тегін көрсетіледі. Ата-аналар (заңды өкілдер)  алғашқы жүгінген кезде консультация ала алады немесе мектепке дейінгі ұйымның нақты қызметкерімен кездесу туралы келісе алады.

Өтініш  «Ата-аналардың сұрауларын алдын ала тіркеу журналында», сондай-ақ ата-ананың (заңды өкілінің) қалауы бойынша тіркеледі, тіркеу парағы толтырылады (күні, ата-ананың  Т.А.Ә. және консультациялық пункт маманының Т.А. Ә.). Мұндай парақ, егер ата-аналар (заңды өкілдер) қабылдауға алдын ала тіркеусіз келген жағдайда да толтырылады.

Алынған мәліметтер негізінде маман көмек көрсетудің ең тиімді әдісін таңдайды, балаға қажетті әдебиеттерді, пайдалы жаттығуларды, ойындар мен ойыншықтарды ұсынады, түзету және дамыту технологиялары бойынша жаттығулар өткізеді. Ауызша консультациялардан басқа ата - ана (заңды өкіл) баспа (буклеттер, жаднамалар, практикалық материалдарды іріктеу) және электрондық тасығыштарда (фото және бейнематериалдар, флэш-карталар, балабақша сайтына кіру) пайдалы ақпарат алады.

Егер ата-анаға (заңды өкілге) маман таңдау қиын болса, оған мектепке дейінгі ұйымның әдіскері көмектеседі. Әдіскер әңгіме барысында туындаған мәселені анықтайды және ата-ананы осы мәселедегі ең құзыретті консультантқа жібереді.

Консультациялық пункттер көрсетілген әдістемелік, психологиялық-педагогикалық, диагностикалық және консультациялық көмектің есебін жүргізеді.

Консультациялық пункттер құжаттамаларының тізбесі:

- консультациялық пунктте ата-аналардың (заңды өкілдердің) өтініштерін есепке алу журналын (2-қосымша);

- консультациялық пункттердің жұмыс кестесін;

- консультациялық пункттерінің жұмыс жоспарын (3-қосымша) қамтиды.

Консультациялық пункттегі ата-аналардың өтініштерін есепке алу журналында мамандармен күнін, уақытын, тақырыбын және маманның ұсынымдарын көрсетеді.

Осылайша, ата-аналар балалармен әр түрлі әрекеттерде білім, білік және дағдыға ие болады, баланың жеке ерекшеліктерін ескере отырып, бірлесіп ойындар ойнауды үйренеді. Аналар балаларды тәрбиелеу мен дамытуда тәжірибе алмасады, өздерінің ата-аналық ұстанымдарын талдайды. Демек, ата-аналар балаларды  ерте жастан бастап дамыту және онымен өзара әрекет ету мәселелерінде құзыретті болады.

КОНСУЛЬТАЦИЯЛЫҚ ПУНКТТЕРДЕ АТА-АНАЛАРҒА ПСИХОЛОГИЯЛЫҚ-ПЕДАГОГИКАЛЫҚ ҚОЛДАУ КӨРСЕТУ

Ата-аналардың мектеп жасына дейінгі балаларды тәрбиелеудегі қиындықтары көбінесе олардың психологиялық-педагогикалық біліктілігінің жеткіліксіздігімен байланысты. Қазіргі педагогикалық оқу құралдарының көптігіне қарамастан, олар әрбір нақты отбасының мәселелерін шеше алмайды. Сондықтан ата-аналарға мамандардың консультациялық көмегі қажет.

Мектепке дейінгі біліммен қамтылмаған балалардың (1-2 жас) ата-аналарына (заңды өкілдеріне) психологиялық-педагогикалық көмек көрсету талдау, ақпараттық,  әдістемелік-ұйымдастырушылық, консультациялық қызметті қамтиды.
Талдамалық  қызмет:

мектепке дейінгі сапалы білім алу мәселелерінде ата-аналардың қажеттіліктеріне мониторинг жүргізу;

тәрбиелеу және дамыту, күту  мәселелеріндегі қиындықтарды анықтау;

әдістемелік көмек көрсетудің жайы мен нәтижелерін зерделеу және талдау, оны жетілдіру бағыттарын айқындау.

Ақпараттық қызмет:

педагогикалық ақпараттың деректер банкін қалыптастыру (нормативтік-құқықтық, ғылыми-әдістемелік және т. б.);

ата-аналарды мектепке дейінгі білім беруді дамытудың жаңа бағыттары туралы, дамытушы бағдарламалардың мазмұны, оқу-әдістемелік жиынтықтар, бейнематериалдар, олардың сұраныстарына сәйкес әртүрлі бағыттағы мамандардың ұсыныстары туралы хабардар ету;

инклюзивтік тәрбие мәселелері бойынша бірыңғай білім беру кеңістігін құру.

 Әдістемелік- ұйымдастырушылық қызмет:

1 жастан 2 жасқа дейінгі балаларды тәрбиелеу және дамыту мәселелері бойынша әдістемелік сүйемелдеу және практикалық көмек көрсету сұраныстарын зерделеу;
балаларды дамытудың жеке бағдарламаларын әзірлеуге қатысу (ата-аналардың сұрауы бойынша);

анықталған қажеттіліктер негізінде ата-аналармен жеке жұмыстың перспективалық жоспарын құру;

ата-аналарды  консультациялық пункттің жұмыс тәртібі туралы хабардар ету.

Консультациялық қызмет   келесідей  мәселелерді:

-  балалардың жас, психофизиологиялық ерекшеліктерін;

-  ерте жастағы балаларды тәрбиелеу және дамыту ерекшеліктерін;

- ерте жастағы балалардың физикалық, психикалық және әлеуметтік дамуындағы әртүрлі ауытқулардың алдын алуды;

-  ерекше білім беру қажеттіліктері бар балалардың даму бұзылыстарын түзету және дамытуды;

- балаларды әлеуметтендіруді;

- балаларды балабақшаға  барған кезде бейімдеуді;

- дамыту бағдарламасын таңдауды;

- ойын әрекетін  ұйымдастыруды;

- балалардың тамақтануын ұйымдастыруды;

- балаларды шынықтыру және сауықтыру үшін жағдай жасауды;

- балаға жеке ерекшеліктеріне сәйкес білікті көмек көрсете алатын білім беру, халықты әлеуметтік қорғау, денсаулық сақтау жүйесі ұйымдары туралы ақпарат беруді қамтиды.

Ата-аналарға көрсетілген көмекті есепке алуды тіркеу журналында консультация өткізу күні мен уақыты, тақырыбы,  мәселелер немесе ата-аналардың сұрақтары жазылады, олардың тегі, аты, әкесінің аты көрсетіледі.

Консультациялық пункт қызметі туралы есеп жылына 2 рет әзірленеді және ағымдағы жылдың 30 маусымы мен 31 желтоқсанындағы жағдай бойынша Білім басқармасына (бөліміне) жіберіледі.

Оқу жылының соңында МДҰ-мен қамтылмаған балалардың (1-2 жас) ата-аналарына (заңды өкілдеріне) консультациялық пункт психологиялық-педагогикалық, диагностикалық және консультациялық көмек жұмысына талдау жүргізіледі.

Талдау Консультациялық пункт жұмысы туралы статистикалық есеп нысанында жүргізілуі мүмкін. Талдауда МДҰ-ның атауы мен нөмірі, консультациялар мен келіп түскен мәселелердің тақырыптары, мамандардың ұсынымдары,  ата-аналардың (заңды өкілдердің) тегі мен аты-жөнімен  өтініш бергендердің саны көрсетіледі.

ҚОРЫТЫНДЫ

Қазақстандағы мектепке дейінгі тәрбие мен оқыту мемлекеттік білім беру саясатының басым бағыттарының бірі болып табылады. Отандық және шетелдік ғалымдар баланың физикалық, когнитивтік, әлеуметтік-эмоционалды, сондай-ақ болашақ өміріне қажетті басқа да өмірлік дағдыларды қалыптастыру мен дамыту бойынша  ерте кезеңнің маңыздылығы туралы ортақ пікірге келді.

Заманауи мектепке дейінгі білім беру ерте жастан бастап, әрбір баланың толық дамуы мен әлеуетін ашу үшін жағдайларды қамтамасыз етуге бағытталған жаңа тәсілдер мен идеяларды талап етеді.

Республиканың мектепке дейінгі тәрбие мен оқыту жүйесінде қазіргі уақытта әлемдік тәжірибеге сәйкес негізгі нормативтік құжаттарды жетілдіру бойынша ауқымды  жұмыс жүргізілді.

«Мектепке дейінгі тәрбие мен оқытуды дамыту моделі» әзірленді. Оның негізінде Стандарт пен Үлгілік оқу бағдарламасын  либерализациялау бойынша жұмыс жүргізілетін болады.

Шамадан тыс шектеулерді алып тастау, дамытушы бағдарламалар мазмұны вариативтілігі мен әртүрлілігіне  және мектепке дейінгі білім берудің ұйымдастырушылық  нысандарына өту жоспарлануда.

Осы міндеттерді іске асыру үшін балабақшалар жанынан қажет болған жағдайда консультациялық пункттер жұмыс істейтін болады, оларды енгізу мектепке дейінгі білім берумен қамтылмаған 1 жастан 2 жасқа дейінгі балаларды тәрбиелеп отырған отбасыларды қолдауға бағытталған.

Мектепке дейінгі ұйымдарда орын тапшылығына байланысты мұндай отбасыларда мектепке дейінгі ұйымдардың жанынан консультациялық пункттер құру арқылы мектепке дейінгі білім алуға қол жетімділік жүзеге асады.

Осылайша, консультациялық пункттерді ашу мынадай міндеттерді шешуді:

- мектепке дейінгі білім берудің қолжетімділігі мен сапасы;

- бастапқы мүмкіндіктердің бірлігін қамтамасыз ету және сол арқылы ерте жастағы балаларды олардың болу режимдерінің икемді жүйесімен білім алуды қамтуды қамтамасыз етеді.

Бүгінгі таңда мектепке дейінгі білім берудегі консультациялық пункттер сияқты нысандар өте маңызды және өзекті.

1 қосымша
№_________________мектепке дейінгі ұйымы мен баланың ата-аналарының (заңды өкілдерінің) өзара міндеттемелері туралы

№________шарт

«_______»__________20___ж.

__________________________________мектепке дейінгі ұйымының меңгерушісі атынан  №__________________ мектепке дейінгі ұйым бір тараптан және  __________________________________ анасы (әкесі, оларды алмастыратын тұлға), бұдан әрі «Ата-ана» деп аталады, келесі тараптан төмендегі мазмұнда осы Шартты жасады:

1. Мектепке дейінгі ұйым міндеттенеді:
1.1. Ата-анасының өтініші негізінде баланы МДҰ-ның консультациялық пунктіне есепке алу.

1.2. Баланың өмірі мен денсаулығын қорғауды, оның зияткерлік, дене және жеке дамуын қамтамасыз етуге; баланың даму ерекшеліктерін ескере отырып, оған деген жеке әдісті жүзеге асыруға, баланың эмоциялық игілігіне қамқорлық жасауға.

1.3. Заттық-дамытушылық ортаны ұйымдастыру (үй-жайлар, жабдықтар, оқу-көрнекі құралдар, ойындарға арналған материалдар).

1.4. Баланың әрекетін жасына, жеке ерекшеліктеріне, Мектепке дейінгі тәрбие мен оқытудың үлгілік оқу бағдарламасының мазмұнына сәйкес ұйымдастыру.

1.5. Мамандар қызметін ұсыну

1.6. Бала ауырып қалғанда, сондай-ақ ата-анасы (заңды өкілі) дәлелді себептермен (ауруы, іссапар және т.б.) демалыста және уақытша болмаған жағдайда балабақшаның кеңес беру пунктінде баланың орнын сақтау.

1.7. МДҰ-ның консультациялық пунктінде болған кезеңінде бала мүлкінің пунктте сақталуын қамтамасыз етуге міндетті.

1.8. Ата-анаға (заңды өкілге) баланы тәрбиелеу мен оқытуда, оның дамуындағы ауытқуларды түзетуде білікті көмек көрсету.

1.9. Осы Шартты сақтау.
2. Ата-ана міндеттенеді:
2.1. Осы Шартты сақтау.

2.2. Баланың алдағы уақытта болмауы туралы балабақшаға хабарлау (демалыс, ауру және т.б.).

2.3. Баланы тәрбиелеу мен оқытудың барлық бағыттары бойынша МДҰ консультациялық пунктімен өзара әрекеттесу, бірлескен іс-шараларға белсенді қатысу.

3. Мектепке дейінгі ұйым құқылы:
3.1. Баланың консультациялық пунктте одан әрі болуына кедергі келтіретін баланың денсаулық жағдайы туралы медициналық қорытынды болған кезде, баланы шығарып жіберуге.

3.2. Ата-анасы (заңды өкілі) өз міндеттемелерін жүйелі түрде орындамаған жағдайда, оған бұл туралы 10 күн бұрын хабарлап, осы Шартты мерзімінен бұрын бұзуға құқылы.

4. Ата-ана құқылы:
4.1. Балабақшаның консультациялық пунктінде балалармен жұмысты жақсарту бойынша ұсыныстар енгізу.

4.2. Консультациялық пункттің жұмысы туралы есептерді тыңдау.

4.3. Мектепке дейінгі ұйым басшысына бұл туралы алдын ала 10 күн бұрын хабарлай отырып, осы Шартты бір жақты тәртіппен мерзімінен бұрын бұзу.

5. Шарттың қолданылу талаптары.
5.1. Шарт оған қол қойылған сәттен бастап қолданылады, тараптардың келісімі бойынша ұзартылуы, өзгертілуі, толықтырылуы мүмкін.

5.2. Шартқа өзгерістер, толықтырулар Шартқа қосымша түрінде ресімделеді.

6. Тараптардың жауапкершілігі.
6.1. Тараптар міндеттеменің орындалмағаны немесе тиісті дәрежеде орындалмағаны үшін жауапты.

7. Шарттың қолданыс мрезімі ______________ - _______________ аралығында.

8. Шартқа қол қойған тараптар:

	№ МДҰ меңгерушісі________ 

ТАӘ_________________________

_____________________

М.О.(қолы)

«___»____________20___ж.


	Ата-ананың (заңды өкілдің) ТАӘ_________________

Мекенжайы________________________

__________________/___________

(қолы)

«___»____________20___ж.


2 қосымша

Мамандардың (мектепке дейінгі ұйымның атауы) кеңес беру пунктіне ата-аналардың (заңды өкілдің) өтініштерін есепке алу журналы 

	№ 

р/с
	Консультация өткізу күні, уақыты
	Консультация   тақырыбы

	Консультация өткізу нысаны
	Консультанттың Т.А.Ә., лауазымы
	Консультация барысында берілген ұсынымдар

	
	
	
	
	
	

	
	
	
	
	
	


3 қосымша

Мектепке дейінгі біліммен қамтылмаған балалардың (1-2 жас) ата-аналарына арналған консультациялық пункттің үлгі жұмыс жоспары
	Тақырыбы
	Тақырыбы
	Тақырыбы
	Тақырыбы
	Мерзімі

	«Баланың  денсаулығы біздің  қолымызда»
	Салауатты өмір салты дегеніміз не?

 Күн тәртібінің маңызы, шынығу;

 Бала  денесінің қимыл қажеттілігі;

 Дұрыс тамақтану құпиялары.


	Консультациялар, ұсынымдар,   практикалық сабақтар,  шеберлік – сыныптары 
	Медбике
	Қыркүйек

	«1-2 жастағы балалардың отбасы мен мектепке дейінгі ұйымдардағы қауіпсіздігі»
	Қауіпсіз мінез-құлықтың негізгі ережелері;

Мектеп жасына дейінгі баланың қауіпсіздігін қалай тиімді қамтамасыз етуге болады;

Мектеп жасына дейінгі баланың қауіпсіздігіне кім жауап береді?
	Әңгіме,  ұсынымдар,  практикалық сабақтар.
	Тәрбиеші
	Қазан

	«Мектеп жасына дейінгі балаларға арналған  дамытушы ойындардың  рөлі»
	Ойынды қалай ұйымдастыруға болады;

Отбасындағы бірлескен ойын;

Дамытушы  ойындардың  түрлері
	Әңгіме,  ұсынымдар,  практикалық сабақтар,  шеберлік – сыныптары
	Тәрбиеші
	Қараша

	«Ерекше білім беруді қажет ететін балаларды қолдаудың ерекшеліктері»
	Ерекше білім беруді қажет ететін балалар; Ерекше білім беруді қажет ететін балаларды сүймелдеу шеңберінде  мамандардың өзара әрекеті;

Үйде және МДҰ дамытушы орта.
	Дәріс,  ұсынымдар, практикалық сабақтар
	Логопед-педагог
	Желтоқсан

	«Бақытты

отбасы әліппесі»
	Тыныш бала;

Қорқыныш та балалық шақтың қадамдары;

Кішкентай  сотқар;

Мен қандай анамын?
	Консультация, ұсынымдар,  ата-аналар үшін  практикалық тренинг
	Тәрбиеші
	Қаңтар

	«Баланың үйдегі қимыл белсенділігі»
	Баланың қимыл саласының ерекшеліктері;

Балалар мен ата-аналарға арналған үйдегі ойын жинақтары;

Баланың өміріндегі би қимылдары
	Дәріс,  ұсынымдар, практикалық сабақтар
	Тәрбиеші
	Ақпан

	«Балалармен демалыс»
	Ата-аналар мен балалардың бірлескен демалысының мүмкін  нысандары.
	Консультация

Ата-аналарға ұсынымдар;

Балалар мен ата-аналардың практикалық әрекеті
	Тәрбиеші
	Наурыз

	«Бала өміріндегі ертегінің рөлі»

	Бала дамуындағы танымдық ертегілердің рөлі.
Ертегі терапиясы.

Артикуляциялық ертегілер – үй логопеді
	Дәріс;

Пікірталас

Ата-аналарға  арналған ұсынымдар
	Тәрбиеші
	Сәуір

	«Ерте жастағы балаларды МДҰ  жағдайларына бейімдеу»
	Бейімделу кезеңіндегі күн режимі;

- Баланы мектепке дейінгі ұйымға  бейімдеу кезінде ата-аналарға өзін қалай ұстау керек;

- Бейімделу сипаты неге байланысты
	Консультация 

Ата-аналарға арналған ұсынымдар

Практикалық ұсынымдар
	Тәрбиеші
	Мамыр


4 қосымша

Мектепке дейінгі ұйымға бармайтын 1 жастан асқан балалардың ата - аналарына (заңды өкілдеріне) психологиялық-педагогикалық көмек көрсететін консультациялық пункт құру жөніндегі

нұсқаулық (үлгісі)
1. Жалпы қағидалар

1.1. Осы Ереже_____________________ мектепке дейінгі ұйымындағы ата-аналарға (заңды өкілдерге) арналған консультациялық пункт қызметін регламенттейді.

Мектепке дейінгі ұйымдарға бармайтын балалардың ата-аналарына (заңды өкілдеріне) әдістемелік, педагогикалық, консультациялық көмек көрсету бойынша консультациялық пункт (бұдан әрі - КП) құру тәртібін және оның қызметін айқындайды.

1.2. КП мектепке дейінгі ұйымдарға бармайтын балалардың ата-аналары (заңды өкілдері) үшін құрылады.

1.3. КП мектепке дейінгі тәрбие мен оқытудың үлгілік оқу бағдарламасын жүзеге асыратын мектепке дейінгі ұйымның құрылымдық бірлігі болып табылады.

2. Мақсаттары мен міндеттері  

2.1. Қызметтің мақсаты мектепке дейінгі білімге қолжетімділікті қамтамасыз ету, мектепке дейінгі тәрбиемен және оқытумен қамтылмаған (1-2 жас) балалардың ата-аналарының (заңды өкілдерінің) педагогикалық құзыреттілігін арттыру болып табылады. 

Негізгі міндеттері келесілер болып табылады:

- баланы тәрбиелеу, оқыту және дамыту мәселелерінде ата-аналарға консультациялық көмек көрсету және олардың педагогикалық құзыреттілігін арттыру;

- мектепке дейінгі ұйымдарға бармайтын мектепке дейінгі жастағы балаларды әлеуметтендіруге жәрдемдесу;

- мектепке дейінгі ұйымдарға бармайтын 1-2 жастағы балалардың ата-аналарына (заңды өкілдеріне) көмек көрсету;

- баланың жеке ерекшеліктеріне сәйкес оған білікті көмек көрсететін мектепке дейінгі ұйымдар туралы ата-аналарды (заңды өкілдерді) хабардар ету.

3. Қызметті ұйымдастыру  

3.1. КП мектепке дейінгі ұйым базасында басшының бұйрығы негізінде қажетті санитарлық-гигиеналық, эпидемияға қарсы жағдайлар, өрт қауіпсіздігі, кадрлық қамтамасыз ету қағидаларын сақтау, қажетті бағдарламалық-әдістемелік материалдар болған кезде құрылады.

3.2. Жұмысқа жалпы басшылық жасау мектепке дейінгі ұйымның басшысына жүктеледі.

3.3. КП МДҰ басшысының бұйрығымен бекітілген жұмыс кестесіне сәйкес жүргізіледі.

3.4. Ата-аналарға (заңды өкілдерге) педагогикалық көмекті ұйымдастыру мектепке дейінгі ұйым мамандарының (әдіскер, тәрбиеші, логопед, медбике, музыка жетекшісі, дене тәрбиесі жөніндегі нұсқаушы, педагог-психолог және басқалар) қызметін кіріктіру негізінде құрылады. Ата-аналарға (заңды өкілдерге) кеңес беруді бір мезгілде бір немесе бірнеше маман жүргізуі мүмкін. Мамандардың жұмыс режимін мектепке дейінгі ұйымның жұмыс режиміне қарай МДҰ басшысы дербес айқындайды.

3.5. Консультациялық қызметтерді алу үшін ата-аналардан (заңды өкілдерден) төлем алынбайды. 

3.6. Ата-аналарға (заңды өкілдерге) көмек көрсетудің негізгі нысандары:

- онлайн және офлайн консультациялар ата-аналардың өтініші бойынша жүргізіледі және барлық отбасы мүшелерінің тәрбиесіндегі балаға қойылатын бірыңғай талаптарды әзірлеуге, педагогикалық мәдениетті қалыптастыру бойынша оларды педагогикалық ағартуға бағытталған;

- ата-аналардың (заңды өкілдердің) қатысуымен баламен түзету-дамыту сабақтарын өткізу;

- баламен өзара әрекеттесу тәсілдерін үйрету мақсатында, ата-аналармен және олардың балаларымен бірлескен сабақтар өту;

– мектепке дейінгі ұйымдардың мамандарын тарта отырып, шеберлік сыныптарын, тренингтер, практикалық семинарлар (бекітілген кестеге сәйкес) өткізу.

3.7. Шеберлік сыныптарын, теориялық және практикалық семинарларды ұйымдастыру ата-аналарға (заңды өкілдерге) баланың физиологиялық және психологиялық даму ерекшеліктері, тәрбиелік ықпалдың негізгі бағыттары, дағдарыстық жағдайларды еңсеру бойынша педагогикалық кеңес беру мақсатында жүргізіледі.

3.8. Әдістемелік, консультациялық көмек алу үшін ата-аналар мектепке дейінгі ұйымдарға жеке немесе телефон арқылы жүгінеді.

3.09.Көрсетілген тақырыпқа сүйене отырып, әкімшілік кеңес беру үшін қажетті ақпаратты толық меңгерген маманды жұмысқа тартады.

3.11. КП қызметі шеңберінде консультациялық көмек ата-аналардың (заңды өкілдердің) осы қызметке қажеттілігінің болмауына байланысты тоқтатылады.

          4. Консультациялық пункт қызметін бақылау

4.1. КП жұмысына тікелей бақылауды мектепке дейінгі ұйымның басшысы жүзеге асырады.

4.2. КП қызметі туралы есеп балабақшаның педагогикалық кеңесінің қорытынды отырысында тыңдалады.

6 қосымша
Ата-аналарға арналған «Өз балаңызды білесіз бе?» сауалнамасы

Құрметті ата-аналар!

Балаңызды тәрбиелеу мен дамыту мәселелері бойынша мектепке дейінгі ұйымның педагогтарымен тиімді өзара әрекеттестікті ұйымдастыру мақсатында, осы сауалнаманың сұрақтарына жауап беруді ұсынамыз.

Сауалнаманы толтыру:

ана;

әке;

отбасының басқа мүшесі

_____________________________________________________________
Баланың жасы (толық) _________________________________________________________________
Бала кіммен бірге тұрады? (отбасы құрамы) __________________________________________________________________Бала қандай ауруларға шалдыққан, оның созылмалы аурулары бар ма? __________________________________________________________________Сіздің отбасыңызда бала тәрбиесімен кім айналысады? __________________________________________________________________Бала қарым-қатынас барысында отбасы мүшелерінің қайсысын таңдайды? __________________________________________________________________Бала үйде не істегенді ұнатады (ойнау ,сурет салу, үй жануарларына күтім жасау және т. б.)?

_____________________________________________________________
Балаңызға келесі әрекеттер ұнай ма?:

сурет салу;

дене шынықтырумен айналысу;

ән айту, музыка ойнау;

қимыл-қозғалыс ойындарын ойнау;

әңгімелер, ертегілер тыңдау;

әр түрлі тапсырмаларды өз бетінше және ересектермен бірге орындау;

басқа балалармен ойнау;

ойыншықтарды жинау;

серуендеуге шығу;

өсімдіктерді, жануарларды, жәндіктерді бақылау;

азық-түлік дүкеніне бару;

драматургияға, көпшілік алдында сөз сөйлеуге қатысу.

Баланың сүйікті ойыншықтары бар ма? Қандай? __________________________________________________________________
Неліктен, сіздің ойыңызша, бала дәл осы ойыншықтарды ерекше жақсы көреді? _________________________________________________________________
Сіз балаңызбен бірге ойнайсыз ба? _______________________________________________________________

Ойын барысында сіз бала ұсынған ережелерді қабылдайсыз ба әлде өз ережелеріңізді  ұсынасыз ба? __________________________________________________________________Үйде баламен дамытушы сабақтар өткізіледі ме. Қандай? __________________________________________________________________Күнделікті өмірде балаңызды қалай атайсыз? __________________________________________________________________Балаңызды жиі мақтайсыз ба? Не үшін? __________________________________________________________________Балаңызды қаншалықты жиі жазалайсыз? Не үшін? __________________________________________________________________Балаңыздың қандай жағымды қасиеттерін атай аласыз? __________________________________________________________________Балаңыздың қандай мінез-құлқы сізді алаңдатады? __________________________________________________________________Балаңызда қорқыныш бар ма? Қандай? __________________________________________________________________Балаңызды қабілетті деп санайсыз ба? __________________________________________________________________Балаңыз, атап айтқанда, қандай қабілеттерді көрсетеді? __________________________________________________________________Балаңыз үйде және үйден тыс жерде өзін қалай ұстайды? __________________________________________________________________Сіз баланы тәрбиелеу барысында қиындықтарға ұшырайсыз ба? __________________________________________________________________Мектепке дейінгі ұйымның қандай мамандарының көмегін алғыңыз келеді:
тәрбиеші;

логопед;

музыка жетекшісі;

дене шынықтыру нұсқаушысы;

педагог-психолог

_____________________________________________________________
Ынтымақтастығыңыз үшін рақмет!

